
ACTA  DA XUNTA ORDINARIA DA FACULTADE DE HISTORIA DO 8 DE 
MAIO DE 2025

Asistentes: 
 
Presidente 
Prada Rodríguez, Julio 
 
Vicedecanos 
Arribas Álvarez, Mª 
Carmen 
 
Secretario 
Rodríguez Teijeiro, 
Domingo 
 
PDI 
De Uña Álvarez, Elena de 
López Díaz, María 
Pérez Losada, Fermín 
Vaquero Díaz, Mª Beatriz 
 
PDI contratado 
Campos Álvarez, Xosé 
Ramón 
 
Representante alumado 
3º ciclo 
Lozano Ramírez, Amado 
Tierra 
 
PAS 
Castro Vázquez, Mª 
Carmen 
 
Excusan asistencia 
Vicedecanos 
Presedo Garazo, Antonio 
PDI 
Reboreda Morillo, 
Susana 
 
 

A reunión realizase de xeito presencial na sala de 
profesorado (Edificio de Facultades) e de xeito telemático 
na Sala de Xuntas 1 da Facultade de Historia, coa 
participación dos membros que se citan á marxe o xoves 8 
de maio ás 12,00 h en segunda e definitiva convocatoria, co 
obxecto de tratar os seguintes puntos da orde do día: 
 
1. Aprobación, se procede, da acta correspondente á 

sesión ordinaria do día 27 de febreiro de 2025. 
2. Informe do presidente. 
3. Aprobación, se procede, dos seguintes puntos xa 

validados na xuntanza da Comisión de Calidade do 6 
de maio de 2025 
3.1. R1 e R2 PE-01. Identificación das necesidades e 

das necesidades de formación do PAS do Centro 
(curso 2024/2025). 

3.2. R2 PE-02. Listaxe de accións formativas do PDI 
derivadas de necesidades detectadas (curso 
2024/2025). 

3.3. R1 IA-01. Necesidades de recursos e servizos 
(curso 2024/2025). 

3.4. R1 AC-01 P1 Listaxe de estudantes que solicitaron 
recoñecemento de créditos (curso 2023/2024). 

3.5. R1 DO-0202 P1. Plan de Promoción do centro para 
o curso 2025/2026. 

3.6. R1 DO-0203 Plan de acción titorial (PAT) e 
atención ás necesidades específicas de apoio 
educativo (curso 2025/2026). 

4. Aprobación, se procede, do calendario académico para 
o curso 2025-2026. 

5. Aprobación, se procede, dos horarios correspondentes 
ao curso 2025-2026. 

6. Aprobación, se procede, do calendario de exames para 
o curso 2025-2026. 

7. Debate e aprobación, se procede, do título das 
Xornadas da Facultade de Historia para o segundo 
cuadrimestre do curso académico 2025-2026 e 
primeiro cuadrimestre do curso 2026-2027. 

8. Asuntos de urxencia. 
9. Rolda de intervencións. 

 O decano dá lectura aos nomes dos membros da Xunta de Facultade que 
desculpan a súa ausencia á sesión, e que se relacionan á marxe desta acta.  

 

1. Aprobación, se procede, da acta correspondente á sesión 
ordinaria do día 27 de febreiro de 2025. 

 

Apróbase por asentimento. 

 

2. Informe do presidente. 

O decano comenta o programa de micro credenciais que están a poñer 
en marcha as distintas universidades galegas. Trátase de cursos 
orientados a formación de persoas maiores –entre 24 e 64 anos–, coa 
idea de que son profesionais que precisan reciclaxe e para que poidan 
adquirir competencias e habilidades, tratando de dar resposta as 
necesidades deste sector de poboación. Apartados de ciencias da saúde, 
tecnoloxía ou ámbito xurídico-social son os que están chamados a 
propoñer mais contidos. Comenta que existen posibilidades en áreas 
específicas nas que se alguén ten interese se poderían chegar a propoñer.  
Sinala que resultas interesantes porque están financiados con fondos 
europeos e, en parte, coa matrícula do alumnado; e se financia tanto a 
impartición como a coordinación, sendo requisito previo a declaración 
de interese por unha empresa ou institución. Na documentación que se 
remitiu aos membros da Xunta está toda a información de que dispomos 
e nela poden verse os prazos de presentación á convocatoria. 

A continuación comenta que se están a recoller as evidencias para a 
documentación do proceso de acreditación da ACSUG, o que ten como 
data límite o 30 de xullo, data na que debe estar subida na aplicación da 
propia ACSUG. Sinala que se agarda chegar con tempo, aínda que se 
acumula un certo atraso como consecuencia dos que se están a producir 
na Área de Calidade da Universidade. 

En terceiro lugar sinala que recibiu hai uns días a comunicación do 
ingreso para os laboratorios docentes. Este ano correspóndelle ás Áreas 
de Xeografía, Historia Medieval e Ciencias e Técnicas Historiográficas, 
Contemporánea, Moderna e América. Recibimos un incremento nas 
partidas polo que é posible subir aos 2.550 euros para cada laboratorio, 
deixando un remanente para a renovación dos equipos da aula de 
informática. Apunta que en breve se enviará a cantidade establecida ás 
distintas Áreas implicadas e que se precisa coñecer o reparto do gasto 
en cada laboratorio e da persoa encargada da súa comunicación á Área 
de Apoio. 

Continúa comentando que en breve tamén se procederá ao reparto do 
antigo VAD, cunha cantidade similar a exercicios anteriores de  en torno 

aos 4000 euros, aínda que será necesario facer unha última análise de 
previsión de gasto porque o consumo de fotocopias sigue disparado ou 
as Áreas non acaban de coordinarse no relativo as distintas actividades 
para o estudantado, especialmente no relacionado coas saídas. Para este 
gasto e para o dos laboratorios a data tope para a súa realización será o 
4 de outubro. 

A continuación comenta as actividades realizadas en materia de 
captación dende a última Xunta. Os días 2 e 3 de abril participamos 
nunha feira educativa celebrada en Expourense e, con posterioridade, 
realizáronse as xornadas “Coñece o Campus” cun stand da Facultade 
atendido por Begoña de Xeitura e cuxos gastos foron asumidos polo 
Vicerreitorado do Campus. Con posterioridade, os días 7 e 8 de abril, tivo 
lugar a segunda parte da edición das Xornadas “coñece o campus”, 
abertas aos institutos e que, xunto coas celebradas con anterioridade 
chegouse aos 1500 alumnos/as que visitaron o Campus. Finalmente 
indica que estase a traballar na campaña de todos os anos con Nasas 
SocialMedia, esta vez focalizada no lema “que non te conten historias”.  

Finalmente sinala que o pasado 5 de maio recibiuse unha solicitude de 
informe por parte da Valedora Universitaria, en relación coa non 
gravación das clases e a posible discriminación que isto representa para 
o alumnado  non presencial. Tanto este documento, como o borrador da 
resposta foi enviado ao profesorado. O borrador foi discutido coa 
coordinadora do Grao enviaron aportacións que se incorporaron ao 
texto enviado. Se non hai suxestións ou engadidos, unha vez rematada a 
Xunta enviarase o informe a Valedora Universitaria. 

 

3. Aprobación, se procede, dos seguintes puntos xa validados na 
xuntanza da Comisión de Calidade do 6 de maio de 2025 

3.1. R1 e R2 PE-01. Identificación das necesidades e das 
necesidades de formación do PAS do Centro (curso 
2024/2025). 

3.2. R2 PE-02. Listaxe de accións formativas do PDI derivadas 
de necesidades detectadas (curso 2024/2025). 

3.3. R1 IA-01. Necesidades de recursos e servizos (curso 
2024/2025). 

3.4. R1 AC-01 P1 Listaxe de estudantes que solicitaron 
recoñecemento de créditos (curso 2023/2024). 

3.5. R1 DO-0202 P1. Plan de Promoción do centro para o curso 
2025/2026. 

3.6. R1 DO-0203 Plan de acción titorial (PAT) e atención ás 
necesidades específicas de apoio educativo (curso 
2025/2026). 

Trátase de procedementos xa validados previamente en Comisión de 
Calidade. Como coordinador de PAT comenta en relación ao punto 3.6. 
que se produce un cambio substituíndo o prof. Victoriano Nodar ao 
decano como titor no 3º curso. Pide que conste en Acta o agradecemento 
pola súa boa disposición. 

 

Os 6 puntos son aprobados por asentimento. 

 

4. Aprobación, se procede, do calendario académico para o curso 
2025-2026. 

Sinala xa se enviou o calendario para o vindeiro curso, que se inicia coa 
xornada de acollida o día 8 de setembro para o alumnado de primeiro, e 
que no existe moito marxe pola necesidade de adaptarse ao calendario 
da universidade. Quedan cousas apertadas, por exemplo, proximidade 
de exames, xa que cada vez resulta mais difícil cadrar os horarios. 

Respecto aos horarios, algo importante a ter en conta é que nas eleccións 
realizadas en Empresariais gañou o candidato alternativo ao actual, e a 
persoa deste equipo non deixou os horarios propios, o que pode afectar 
aos nosos horarios do PCEO.  

En relación co anterior, pide exercicio de responsabilidade ás Áreas en 
relación coas listas de agarda que deben saír antes do verán, para o resto 
terán que facelo no mes de novembro. Se nos pide que aprobemos antes 
os horarios para que este sexan coñecidos polas persoas que se 
presentan ás listas de agarda, de tal modo que quen se presente teña 
claro que non de poderá solicitar cambios nos horarios. 

O prof. Fermín Pérez Losada comenta que as tres novas listas de agarda 
foron aprobadas en COAP o 10 de abril, polo que cabe entender que se 
está a producir un retraso na convocatoria do concurso. 

O decano pregunta se por aprobación de listas de agarda hai que 
entender a aprobación dos correspondentes tribunais. Responde o prof. 
Fermín Pérez que el entende que si, xa que unha vez aprobadas pola 
COAP van a unidade encargada da súa convocatoria. 

O decano comenta as propostas realizadas a Vicerreitoría para evitar as 
desigualdades entre distintos departamentos ou distintas listas de 
agarda, sinala que é  primeira vez que no departamento temos unha 
convocatoria co novo baremo e sigue habendo aínda moitas lagoas. Non 
habendo resposta oficial, preocupa como axustar eses baremos.  

 

O calendario académico é aprobado por asentimento 

5. Aprobación, se procede, dos horarios correspondentes ao curso 
2025-2026. 

 

Os horarios son aprobados por asentimento 

 

6. Aprobación, se procede, do calendario de exames para o curso 
2025-2026. 

 

O calendario é aprobado por asentimento 

 

 

7. Debate e aprobación, se procede, do título das Xornadas da 
Facultade de Historia para o segundo cuadrimestre do curso 
académico 2025-2026 e primeiro cuadrimestre do curso 2026-
2027. 

 

O decano informa que celebrouse a primeira parte da edición das 
xornadas correspondentes a este curso no mes de marzo e en outubro 
está prevista a segunda. Nesta primeira practicamente quedou esgotado 
o presuposto previsto para as dúas, especialmente polos gastos de 
desprazamento. En calquera caso está garantida a celebración da 
segunda parte cuxo custo se asumirá con fondos da Facultade. 

En relación coa proposta para a vindeira edición, comenta que a 
Facultade non está integrada como tal no campus auga, polo que non se 
ten acceso a financiación externa que se pode acadar por esta vía. En 
conversa co Vicerreitor de Campus, este comprometeuse de palabra a 
que se as xornadas xiran en torno ao tema da auga poderían ser 
financiadas polo vicerreitorado. Considera que é interesante porque das 
Áreas que terían preferencia para das xornadas algunhas son Áreas que 
traballan directamente esa temática, ou se prestan a incluíla, tamén 
resulta interesante para a propia visualización do Campus Auga.  

Con independencia do anterior, terían preferencia, con esta orde ás 
Áreas de Análise Xeográfica Rexional, Arqueoloxía, Historia de América, 
Historia Contemporánea e Historia Moderna; e para a quenda de 
outubro terían preferencia, con esta orde, Medieval e Ciencias e Técnicas 
Historiográficas, Xeografía Física, Historia Antiga, Historia da Arte e 
Prehistoria. 

Sería preciso contar cun titulo provisional e relator (sempre coa palabra 
auga no relatorio) no mes setembro para propoñelo ao vicerreitorado. 

En relación co resto dos seminarios, no caso de que o Vicerreitorado 
asumise o custo das xornadas, se poderían financiar co presupostado 
pola Facultade para a realización das mesmas. 

A profª. Beatriz Comendador sinala que na temática do Campus Auga hai 
novas liñas de especialización. Na páxina do Campus Auga falan de tres 
liñas de investigación temáticas que, nalgúns casos, teñen que ver coas 
liñas de investigación de áreas como prehistoria. Pregunta se se 
poderían propoñer temas nas tres liñas de especialización que se 
recoñecen como estratéxicas no campus do Auga. 

Responde o decano que o financiamento do campus auga afecta a grupos 
de investigación e non a facultades. As facultades entran como tal por 
transversalidade ou polo papel dos seus grupos de investigación, en 
realidade, se así o decide o Vicerreitor. A efectos da facultade se nos 
propuxo o tema da auga, posiblemente para unha segunda edición 
podería plantexarse temas mais específicos como os relacionados coa 
alimentación. Se vai ben a experiencia deste primeiro ano, non habería 
problema para propoñer para outro curso un tema como auga e 
alimentación ou algo parecido e axeitado ás distintas Áreas da facultade.  

A profª. Elena de Uña propón que ao título Auga na Historia... se lle 
podería engadir cultura e patrimonio.  Responde o decano que non lle ve 
problema a esa proposta no que se refire ao título de todos os relatorios, 
nos que debería aparecer a palabra “auga” asociada a outras referencias. 
Para a xustificación do financiamento por parte do vicerreitorado o 
esencial e que no título estea como centro a palabra “auga”. 

A profª María López pregunta cal sería o número de Áreas en cada 
quenda. Responde o decano que serían tres, a mesma estrutura que en 
cursos anteriores. 

 

Aprobase a proposta das Xornadas. por asentimento 

 

8. Asuntos de urxencia. 

 

Non hai 

 

9. Rolda de intervencións. 

 

O decano lembra que o equipo decanal está en funcións, pendente das 
novas eleccións que se celebrarán o vindeiro día 15 e que o equipo 
presentou a súa candidatura para un novo período de 3 anos. 

A profª Bea Comendador indica que está en marcha a acreditación do 
programa doutoramento. A visita da ACSUG está previsto que sexa  a 
finais de xuño ou xullo. Se comenta dende calidade que poderían facer 
coincidir a visita de avaliación do Programa de Doutoramento coa de 
avaliación da propia Facultade. 

O decano comenta que a data mais probable será xullo, tendo en conta 
datas tope fixadas para subir as evidencias. 

A profª Maria López pregunta se a avaliación sería conxunta. Responde 
a profª Beatriz Comendador que  serían separadas, aínda que 
probablemente no mesmo día e no mesmo centro. 

 

Remata a sesión ás 13,00 h do día 8 de maio de 2025, da que eu como 
secretario dou fe co visto e prace do decano. 

 

 

 

O decano         O secretario  

  

 

 

 

Julio Prada Rodríguez     Domingo Rodríguez Teijeiro 

